



Croeso i Ysgol Cil-y-Coed 

(Welcome to Caldicot School)

	Gyda chryn falchder, cyflwynaf wefan ein hysgol i chi, a hynny mewn cyfnod o newid a chyfle wrth i ni droi ein golygon i gyfeiriad newydd yn yr unfed ganrif ar hugain.

Bydd y wefan hon yn rhoi gwybodaeth ymarferol i chi am ein hysgol ac, yn fwy pwysig, am ein gwerthoedd yma yng Nghil-y-Coed.  Rydym yn adeiladu ar lwyfan cyrhaeddiad a llwyddiant, ac yn edrych i’r dyfodol wrth i ni baratoi ein disgyblion ar gyfer bod yn oedolion mewn byd o newid.
	[image: image1.jpg]






Yng Nghil-y-Coed, rydym yn ceisio cyfoethogi profiadau ein disgyblion trwy gyfrwng addysg ddeinamig sy’n seiliedig ar werthoedd traddodiadol ynghyd â phrofiadau dysgu sy’n torri tir newydd ac a ddarperir gan staff profiadol â chalon i weld pob disgybl yn llwyddo.  Mae gosod y safonau uchaf posib yn mhob rhan o fywyd yr ysgol yn hanfodol i ni, gyda dysgu, ymddygiad, ymddangosiad, presenoldeb a phrydlondeb yn ganolog er mwyn cynnal awyrgylch trefnus a chadarnhaol lle y gall disgyblion a staff ffynnu a pharchu ei gilydd.

Rydw i’n falch iawn i fod yn bennaeth yng Nghil-y-Coed.  Fel staff, rydym wedi ymrwymo i ofalu am unigolion ac i annog rhagoriaeth ym mhob agwedd o fywyd yr ysgol.  Llwyddiant ein disgyblion yw ein blaenoriaeth, a hynny mewn ysgol hollgynhwysol sy’n darparu ar gyfer anghenion pob un, ac sy’n cynnig profiadau gwerthfawr wedi eu seilio ar ddysgu ac addysgu cadarn sy’n arwain at ystod o gyfleoedd gyrfaol i bobl ifanc.

Edrychaf ymlaen at weithio gyda chi er llwyddiant ein disgyblion a’r ysgol.

